
M Da la fin dal 17avel a la mesadad
dal 19avel tschientaner nascha, flu-
rescha e svanescha en I'Emmental
ed en il Simmental Bernais ina che-
ramica purila cun ina ritgezza da fur-
mas ed ina libertad cromatica e de-
corativa senza paregl en Svizra.
Questa producziun rusticala e zunt
scharmanta e sia qualitad excellen-
ta. Perquai resta ella la suletta produc-
ziun ch’ha gi la fortuna da pudair sur-
passar ils cunfins dal chantun. Questa
preschentaziun illustrescha a 'exempel
bernais co che la vaschella da terracot-
ga ha sviluppa qualitads d’art popular,
ma dat er in sguard a l'ulteriur svilup
en Svizra.

Cheramica — cuntinuitad da la

preistorgia al temp preschent
Il vaschler e ses furn; il fravi e sia maz-
za; quai én bain ils mastergns ils pli
vegls dal mund, e Prometheus ch’ha en-
guld il fieu dal tschiel avess tenor la lo-
gicaatgnamain dad esser lur patrun cu-
minaivel. Ma
il tschiel & sta
vaschler ditg
avant che da-
ventar
en la gronda
part dals mi-
tus da funda-
ziun vegn 'uman cred d’in mantun da
terra umida. I na vegn betg precisa,
sch’ella era cotga, ma mintga giada che
Adam vegn citd en las «Milli ed ina
notgs» al descriva il text original sco
«Adam il cotschen» per ans regurdar
quest’arschiglia «matrizianar.

EnI’Egipta dals faraons han ins da a
la vasa, a la cuppa, a la cria ed a la stga-
della ir’impurtanza talmain gronda
che Pexpressiun «mias crias» muntava
il medem sco «mes patrimoni». Ma era
sch’ins guarda traiamilli onns pli tard
sin ils murdieus da Hieronymus Bosch
che sautan sco utschels da plum en la
lozza cun lur cria en maun ed il tscha-
dun sut il bindel dal chap¢, pon ins,
sch’ins agiunscha anc il cunte che pen-
da vi da lur tschinta, senz’auter far in
inventari da tut lur bains movibels. Ma
anc ozendi sto insatgi, independenta-
main dal donn che vus avais u n’avais
betg chaschuna, «pajar ils vaschs ruts».
Qua regia pia anc la lescha da la «pars
pro toto».

fravi:

La vaschlaria en Svizra avant
che quella daventia rusticala
Tenor I'iconografia dal 15avel tschien-
taner ¢ la vaschlaria chasana stada pli u
main la medema tant sin il bain puril
sco al chaste. La vaschella da maisa ¢
fitg simpla: insaquants tschaduns, in-
tginas crias cun viertgel ed ina gronda
stgadella platta da furma plitost grop-
pa e senza decor, plazzada amez la mai-
sa e da la quala mintgin mangia, per
part cun ils mauns, e ch’ins bitta da-
vent, uschespert ch’ella ¢ donnegiada,
per la remplazzar a chaschun da la pro-
xima fiera cun ina nova che na custa gea
anc betg lentir mund. Ins stima che
main che dus pertschients da I'entira
producziun da la Germania dal Sid én
sa mantegnids fin a noss dis. Quai
munta ch’era mo in simpel «cuppin»
nairentd dal chamin meritass oz ina
vaidrina mo per sasez... ed ins na savess
gnanc co al numnar perquai ch’ils
terms én svanids ensemen cun ils

objects.

Ils paucs tocs da quest’epoca conser-
vads en Svizra n’én betg fitg interes-
sants. I sa tracta da crias monocromas
emagliadas cun oxid da plum per ga-
rantir in aut grad d’isolaziun. Per part
en ellas decoradas cun motivs geome-
trics. Sper questas crias datti anc insa-
quants biduns plats da chavaliers en
furma circulara e varsaquants lavan-
dins policroms, pitschens reservuars

Vaschella da terracotga -
da l'object da diever a ’art popular

sacd

«Blagunzs e patrizians nars» — la cheramica bernaisa constituescha ina veritabla com-
media dell’arte. (Taglier da Langnau dal 1735).

cun ina spina nua ch’ils giasts pudevan
lavar ils mauns avant u suenter il man-
giar.

En il 16avel tschientaner vegnan las
stgaffas e las maisas svizras embellidas
cun cheramicas policromas savens pro-
ducidas en I'Italia dal Nord u dals che-
ramichers da Niirnberg. Questa nova
moda dovra in tschert temp per fitgar
pe: en las ustarias, che vegnan ludadas
da Montaigne pervi da lur luxus e lur
generusadad («Voyage en Suisse» dal
1580), baivan ins anc or da magiels da
zin u d’argient e mangia or da tagliers
da lain cun ina glasura alva.

Ch’i saja sco ch’i veglia; ins na po en
scadin cas, per quai che reguarda il
16avel tschientaner, strusch tschan-
tschar d’ina vaschlaria rusticala, e las ex-
cellentas crias da Winterthur, conserva-
das en il Museum naziunal da Turitg, én
vegnidas fatgas per la credenza d’in pre-
sident da citad u per il vin d’onur d’ina
ritga corporaziun citadina. Ellas n’én
betg adattadas per la maisa d’in bain
puril, gnanc da quels bains nua ch’ins
serva mintga di charn. Questas empri-
mas manufacturas én dal reminent cita-
dinas, savens interpresas chapitalistas
fundadas da patrizians, ma ellas furne-
schan ils models dals quals 'art popular
vegn a s'inspirar pli tard.

Uschia producescha Winterthur a
partir dal 17avel tschientaner sper ils
magnifics quadrels da pigna ed ils ta-
gliers u gronds plats ornads cun vo-
pnas, products d’emprima qualitad,
eravaschella decorada cun flurs d’in stil
main perfecziund per la champagna.
Ma la champagna, en via da s'enritgir,
na vul betg pli esser dependenta da la
citad.

La decentralisaziun da
la producziun cheramica

Vers la fin dal 17avel tschientaner na-
scha ina producziun originala parallela
a Blankenburg (Simmental) e pli tard a
Langnau (Emmental), Heimberg (re-
giun da Thun) ed a Biriswil (Emmen-
tal). Nus faschain qua spezialmain at-
tent a la cheramica rusticala bernaisa
(laplibellae plienconuschentadal’en-
tir pajais) perquai ch’ella & per listori-
cher d’art popular in veritabel exempel
classic che merita intgins patratgs.

Tut ils elements necessaris per il svi-
lup e la fluriziun d’ina producziun d’art
rustical, cleramain delimitada tras il
spazi geografic e temporal, én qua re-
unids sco exempels excellents. Il Sim-

mental e ’Emmental valan, almain da-
pila fin dal 15avel tschientaner, sco mi-
croculturas ritgas ed inschignusas. Lar-
schiglia u la marna sa chattan gist da-
vant chasa. I dat avunda laina pinada
ch’¢ pir anc in toc pli bunmartgada
ch’en citad. Dapi la fin dal 17avel
tschientaner possedan blers bains pu-
rils in agen furn per la vaschella da
mintgadi. Blers vitgs han lur vaschler
che dispona d’in furn pli productiv, e
per consequenza én era ils products pli
elavurads. Sch’i fa da basegn al port’ins
ils tocs ch’ins ha gia prepara a chasa e
che ston, tenor la terra u la glasura
tschernida, vegnir cotgs a pli autas tem-
peraturas.

Questa decentralisaziun n’¢ betg
propi ina particularitad bernaisa. En
I'entira Europa dal Nord emigrescha la
producziun cheramica dals centers
urbans vers ils lieus da fiera champa-
gnards. Quai ha pliras raschuns: ins vul
savischinar a las funtaunas da lar-
schiglia ma era al traffic fluvial main
char e pli segir che la via. Ma surtut
perquai che las pajas én pli bassas, la vi-
ta e la laina pli bunmartgadas ch’en ci-
tad e che la meglieraziun da las cundi-
ziuns da vita ha augmenta senza fin las
dumondas localas. Questa sparpaglia-
ziun geografica sa manifestescha lin-
guisticamain atras ils differents terms
per designar il mastergn dal vaschler:
«Hafner», «Tépfer», «Kannenbicker».

En il linguatg bernais fiss «Hafner»
plitost il term per il tschentaplattas,
entant che «Topfer» & il pled per il
vaschler. En ils vitgs vegnan questas
duas funcziuns savens maschadadas: ils
quadrels da terracotga da las grondas
manufacturas citadinas (Berna, Win-
terthur) én memia chars, els vegnan da
lunsch enna ed ¢n, cun lur Ganymeds
u lur unicorns, forsa memia «erudits»
per il gust d’in bain puril. Ins sa drizza
pia al vaschler local che sto improvisar
sco tschentaplattas, creond a moda nai-
va in’atgna iconografia u s'inspirond da
models, furmas u schablonas ch’in
cumpogn da passagi ha engula en ina
manufactura, cuntent d’als pudair
metter a disposiziun cunter dunsena,
albiert ed in pau vinars.

Stils e motivs
da la vaschlaria bernaisa
Tranter ils quatter centers da la chera-
mica rusticala bernaisa datti sa chape-
scha in stgomi da modas u motivs. Di-
nastias sa fundan, sa cruschan ed emig-

reschan cun in entir patrimoni profes-
siunal dal qual ins sa liberescha pero
per crear in nov stil. Malgra questa sau-
na interacziun ha mintga center da
vaschlaria ses stil particular ch’ins po
identifitgar vaira bain.

Per dar mo in exempel: a la fin dal
18avel tschientaner abandunan las fa-
miglias Herman e Fliickiger Langnau
per sa domiciliar a Heimberg, a 'ur dal
Simmental. Durant il temp d’ina gene-
raziun fitg curta mantegnan ellas las
glasuras ed il stil da lur lieu d’origin —
stgadellas da schuppa e tagliers d’in ro-
coco champagnard detg pulpi —, malu-
ra al bandunan ellas ed adopteschan in
gener pli lev e dal tuttafatg different.
Numnadamain il taglier decora cun te-
mas anecdotics e figuras satiricas, sa-
vens destinadas tras ina devisa beffe-
gianta ad ina persuna privata.

Questa galaria cun husars, muliners,
cochettas, vegliurds cun chapitscha da
notg, Romeos e Giulias en il vitg, acro-
bats, blagunzs e patrizians nars consti-
tuescha ina «commedia dell’arte» ber-
naisa tant divertenta sco instructiva per
istoricher da las isanzas. Questa socie-
tad demascrada sin la glasura da la va-
schella tras in penel che giauda tut la li-
bertad ¢ per gronda part identica cun
la clientella dal vaschler al qual ella dic-
tescha in pau ils gusts che sa midan
d’ina vallada a I'autra.

Avant che exportar la vaschella a Ba-
silea, Turitg, Genevra e perfin a Lyon
ston las stgaffas da vaschella, las maisas e
las cumodas dals bains purils u da las
ustarias bernaisas vegnir embellidas cun
vaschlaria per satisfar ad ina clientella ex-
tremamain pretensiusa. En Svizra fran-
zosa ¢si usit da far beffas da la plaunezza
bernaisa. Senza nauschs patratgs. Forsa
ck’il pur bernais discurra plaun e fa spe-
tgar ina resposta, ma sch’el chatta ina
surfatscha per decorar na targlina el betg
ina secunda: fiers da sigir, monis d’uten-
sils, schlieusas, satgs da graun, truclas,
tginas, fatschadas — tut ¢ in pretext per
frastgas, ghirlandas, rosettas, matgs, be-
stiaris e mirvegliusas calligrafias exequi-
das cun in‘allegria quasi eruptiva. Ins na
fa stim da nagut cura ch’i sa tracta da de-
corar la chasa e ses conturn; i basta da
studegiar las ovras da Lory, Freudenber-
ger u Anker per engiavinar 'impurtant.

Sckins sa tge rolla essenziala che la
«tschavera» gioga tar quests ritgs u pau-
pers che lavuran cun ils mauns, fissi ina
vaira surpraisa, sche tut quai che fa part
dal mangiar (dal broc da paintg brava-
main tacld a la cuppa da latg u a la cria
da vin) na vegniss betg decord usche
bain sco l'ulteriur mobigliar chasan.
Ma la decoraziun da la vaschella ¢ per-
fin anc pli perfetga: la vaschlaria rusti-
cala era a I'epoca da Gotthelf insatge
dal pli plaschaivel dals bains purils ber-
nais che nhan mai spargna per la bel-
lezza.

Questa producziun, fascinanta atras
sia libertad, ha entschavi a flurir vers il
1720 ed ha fatg en il decurs d’in
tschientaner nundumbraivlas venti-
raivlas metamorfosas.

Il fatg che millis exemplars eén veg-
nids conservads en famiglias ¢ mu-
seums ¢ ina gronda ventira per nus per-
quai ch’els dattan perditga d’ina pas-
siun, d’in umor, d’in senn plastic, d’ina
prusa bainstanza e d’in hedonissem
ch’én dal tuttafatg autentics e che vale-
van tant per il producent sco per I'uti-
lisader. Ina ritgezza ed abundanza re-
stada intacta malgra la Revoluziun dal
1789 e I'invasiun franzosa ch’han schi-
zunt anc «colurd» la producziun cun in
pau beffa «egalitara», sco quai ch’i sa
mussa cler e bain vi dals tagliers anec-
dotics e vaira maligns ch’ins ha turna a
decorar a Heimberg a I'entschatta dal
19avel tschientaner.

Vers il 1850 vegn questa producziun
condemnada ala mort per las medemas

raschuns che, en l'entira Europa indu-
strialisada, han remplazza 'art popular
cun la producziun en seria u al han re-
duci al simpel «souvenir».

Ulteriur svilup en Svizra
Be cun suandar la cronologia dals
exemplars datads u databels e cun citar
ils nums da Blankenburg, Langnau,
Heimberg e Bériswil, n’han ins sa cha-
pescha anc betg ditg tut quai ch’ins po
dir dala cheramica populara svizra. Ul-
tra la producziun bernaisa surmenziu-
nada hai da in grond dumber da pro-
ducziuns pli discretas ¢ main enconu-
schentas. Quellas ans interessan dapli.
Jau tschantsch da las stgadellas, dals
«cuppins», dals tagliers, da las pitschnas
crias e da las crias per la fuaina da Bon-
fols u da Porrentruy cun devisas ch’ex-
priman fitg bain la tenuta a medem
temp spiertusa e dira dal Giura.

Ma ins sto era menziunar il «<bocca-
lino» tessinais ch’¢ oramai daventa in
simbol da status naziunal ma era in
simbol per la «brama suenter il sid» —
in dretg cafetier na serva mai in Merlot
en ina caraffa d’in mez liter. Ma nus na
vulain er betg emblidar la cheramica da
Carouge che demussa a medem temp
ina seducziun catolica ed ina tempran-
za genevrina, u ils tagliers segnads da
Johannes Bartholomius Thiler (1806—
1850) exposts en ils museums da Turitg
e Son Gagl. E finalmain las ritgas stga-
dellas da schuppa e las crias da «Vieux
Bulle», tacladas cun nair sin fund brin-
mellen che fan immediat pensar als
«Ten-moku» giapunais.

Vaschlarias en il Grischun
Tranter il 17avel ed il 19avel tschienta-
ner hai er da en il Grischun pliras
vaschlarias; ils products da quests pi-
tschens lavuratoris indigens én dentant
pauc enconuschents. Be la producziun
da duas vaschlarias ¢ pli u main d’eruir:
la vaschlaria Lotscher da St. Antdnien
en il Partenz e la vaschlaria Deragisch
da Tujetsch/Bugnei sisum la Surselva.

A S. Antonia Ascharina ha la fami-
glia gualsra Lotscher man en il 19avel
tschientaner per quatter generaziuns
ina manufactura da vaschella e pignas
da cheramica. Peter (1750—1818) ha
fundi il manaschi enturn il 1790,
suenter avair fatg daners sco mercenari
en I'Ollanda e cun gestir in agen affar
da transport e da transit. Ses figl, An-
dreas (1787—-1852), ha transferi 'inter-
presa dal bain da Roneggen en in edifi-
zi construi dad el ad Ascharina il 1809—
1810. Ses figl, Christian (1821-1880),
e ses biadi, Andreas (1857-1933), han
mana vinavant la vaschlaria fin a la li-
quidaziun da la firma il 1898. S’inspi-
rond da models formals ed ornamen-
tals da Heimberg e da Langnau en
I’Emmental, han ils artists da S. Anto-
nia crea novs motivs, furmas e colurs
per decorar vaschella e pignas.

Sep Antoni Deragisch (1815-
1882), oriund da Tujetsch, ha fatg
I'emprendissadi da vaschler tar Fidel
Wolfle a Wangen en UAllgiu/D. En ses
lavuratori a Bugnei/Sedrun ha Dera-
gisch, numna Sep Antoni Hafner, pro-
duci dapi il 1834 sia tipica vaschella
cun simpels ornaments sco era vaschel-
la da baselgia senza decoraziuns. Ses
figl e successur, Sep Antoni, ha sisti la
producziun il 1918.

